
Максат :
1 . белем бирү : эчтәлегендә игелек булган әсәрләргә анализ ясарга , әдәби әсәрдән игелек сыйфатын табарга өйрәтү ;
2. үстерү : фикерләү, сәнгатьле уку, төркемнәрдә эшли белү күнекмәләрен үстерү;
3.тәрбия : балаларда әхлакый тәрбияне үстерүгә, игелеклелек сыйфатлары тәрбияләүгә этәргеч ясау.
 
Материал :  З.Мансур “Кырмыска” , Н.Мадьяров “Әби күзлеген эзли”,
Ә.Исхак “Беренче рәхмәт” , карточкалар , таблицалар.
 
Дәрес тибы : уку мәсьәләсе кую һәм чишү.
 
Дәрес барышы :
 
1. Ориентлашу-мотивлаштыру этабы.
2. Психологик уңай халәт тудыру.
-Исәнмесез , укучылар! Хәерле көн барыгызга да. Утырыгыз.
Көннәрегез имин булсын ,
Йөзләрегез балкып торсын ,
Күңелләрдә шәфкать нуры
Сүнмәсен , сүрелмәсен.
Менә шушындый изге теләкләр , якты уйлар белән сыйныф сәгатебезне башлап җибәрәбез.
1. Уку мәсьәләсе кую ситуациясе .
-Менә тагын туган ягыбызга яз килде. Җылы яктан канатлы кошларыбыз кайтты. Карлар эреп бетүгә , бакчаларда , кырларда язгы эшләр башланыр. Сез дә өй алларыгызга чәчәкләр утыртырсыз. Ә ни өчен чәчәкләр утыртабыз соң ?( матур булсын өчен , хуш ис сипсен өчен , бүләк итәр өчен , кешеләргә шатлык өләшер өчен һ.б.)
-Ә хәзер һәр төркем бик матур чәчәк ясасын әле .
( укучылар төркемнәрдә чәчәк ясыйлар )
-Кайсы төркемнең чәчәге матур ? (чагыштыру) Ни өчен ?
Үзбәя.
-Чәчәк кайчан матур була ?( Сабагы , яфрагы , таҗлары булса)
-Әйе , әгәр чәчәкнең яфраклары яки таҗлары булмаса , ул матурлыгын югалтыр иде. Мин кешеләрне чәчәк белән чагыштырыр идем.
Нинди кешене без матур кеше дибез ?( Акыллы , тәрбияле , намуслы , сабыр, игелекле һ.б. сыйфатларга ия булса)
- Акыллы , тәрбияле , намуслы , сабыр , игелеклелек сыйфатларына ия булган кешене тагын ничек дип әйтеп була ? (әхлаклы )
- Димәк , дәрестә нәрсә турында сөйләшербез ? ( Әхлаклылык, мәрхәмәтлелек , игелеклелек )
Үзбәя.
II. Уку мәсьәләсен өлешләп чишү.
1. Игелекле , шәфкатьле , гадел, сүзендә торучы, әдәпле кешеләргә- әхлаклы кеше диләр. Кеше шушы сыйфатларның берсен генә югалтса да аны матур дип әйтеп булмас иде. Безнең борынгы бабаларыбыз үзләренең балаларында шушы сыйфатларгы тәрбияләргә тырышканнар. Әхлаклы кешене хөрмәт иткәннәр , киңәшкә килгәнннәр. Дәүләттә һәр кеше әхлаклы булса, илебез тыныч , халкы тату яшәр иде. Җәмгыятебезнең бурычы- әхлаклы кешеләр тәрбияләү.
Үзендә булганны башкалар белән бүлешә торган кешеләргә игелекле кеше дип әйткәннәр.
- Кешенең әхлаклы булуында барыннан да бигрәк кем җаваплы ?   Төркемнәрдә тикшерү.
Көтелгән җавап : барыннан да бигрәк үзе , кеше үзенең ялгышларын күрә белергә , аны төзәтергә тиеш . Шулай ук баланың тәрбияле булуында гаиләсе , җәмгыять тә җаваплы.
   Үзбәя.
    Халкыбыз  элек-электән “чисталык”, “сәламәтлек”, “пөхтәлек”, “кыюлык”, “батырлык”,”күңел күтәренкелеге” дигән сүзләрне еш кулланган, шул сыйфатларны тупларга тырышкан. “Батырлык” сүзе белән бергә  “чисталык”,  “пөхтәлек”, “җыйнаклык” сүзләре янәшә куелган. Кеше шулай әдәпле булырга өйрәнгән.
   Кызганыч,  безнең арада да әдәпсез кешеләр бар. Алар тәртип бозалар, үзләренең кимчелекләрен күрә белмиләр.
   
-          Укучылар, сез нинди исәнләшү сүзләрен беләсез? (Исәнмесез, әссәламәгаләйкем, кайнар сәлам, исән – имин яшисезме? Хәерле көн! Хәлләрегез ничек?)
-          Нәрсә ул исәнләшү?
-          Исәнләшү ул – кешегә сәламәтлек теләү
-          Исәнләшү ул – игътибарлылык билгесе
-          Исәнләшү ул – кешегә ярдәм итәргә әзер торуыңны белдерү.
-          Исәнләшү ул - әдәплелек билгесе.
Укытучы. Укучылар, ә нәрсә соң ул әдәплелек?  (Өйгә эшне тикшерү)(Җаваплар)
     Кешенең әдәпле булуы әнә шул "Исәнмесез” сүзеннән башлана. Ә сез, әдәпле булуны ничек аңлыйсыз?
1 төркем. Әдәплелек – кеше белән дөрес аралаша белү ул. Әдәпле булу – кешегә игътибарлы, инсафлы булу, дигән сүз.
2 төркем. Әдәпле кешене һәркем ярата, хөрмәт итә. Әдәпле кеше һәрвакыт үзенең якыннары,дусларын кайгыртып яши, аларга ярдәм итәргә әзер тора.
Укучы: Әдәплелек – кеше белән дөрес аралаша белү ул.
Укучы: Әдәпле булу- кешеләргә игътибарлы, инсафлы булу ул.
Укучы: Әдәпле кешене  һәркем ярата, хөрмәт итә.
Укучы: Әдәпле кеше һәрвакыт үзенең якыннары, дуслары турында кайгыртып яши, аларга ярдәм итәргә әзер тора.
 - Яхшы кеше – ул кешеләрне ярата һәм авыр вакытта аларга ярдәмгә килә. Яхшы кеше табигатьне ярата һәм саклый. Яхшы кеше кошларны, хайваннарны ярата, аларга кышкы салкыннарда ярдәм итә. Яхшы кеше пөхтә киенә, әдәпле була, иптәшләренә һәм өлкәннәргә ихтирамлы була.


Ш. Рефлексия, бәяләү.
–Бүгенге дәресебез ахырына якынлашты. Дәрестә нинди уку мәсьәләсе чиштек?Нәрсәләрбелдек?  Ниндинәтиҗәясыйбыз?                                                        

1.       Көтелгән җавап : Игелек турында сөйләштек. Шигырьләргә анализ ясадык. Игелекнең зурысы , кечкенәсе булмый дигән нәтиҗәгә килдек.


.
- Әйдәгез. Бүгенге сөйләшүләргә йомгак ясап әйтегез әле, әдәпле бала нинди була ул?
-Әдәпле баланы һәркем ярата, хөрмәт итә.
-Әдәпле бала дуслары турында кайгыртып яши.
-Әдәпле бала матур итеп сөйләшә.
-Әдәпле бала яхшылыклар эшли.
-Әдәпле бала тәртип бозмый.
- Әдәпле бала тәмле сүзләр әйтә белә.
- Әдәпле бала табигатьне саклый.
-Әйдәгез, “Әдәпле бала” дигән җыр белән сыйныф сәгатен тәмамлыйк. (“Елмай” көенә)




	Укучы:
Әнисе аны уята да уята,
Ә ул һаман, иренеп, тормый ята.
Урынын да җыймаган,
Бит-кулын да юмаган,
Чәчен дә тарамаган, көзгегә карамаган.
Өстәлдәге ашамлыкның
Кайсын этә, кайсын төртә,
Ник алай?
Кире ягы белән торган ул малай.
“Киен тизрәк!”- дигәнгә,
Ятып елый идәнгә.
Тыңламый, әтисен дә,
Тыңламый әнисен дә
Сүз тыңламый интектерә
Бабасын, әбисен дә.
“Тор!”- дисәң, утыра ул,
“Утыр!”- дисәң, тора ул
Кешедәген тартып ала,
Үз кулындагын бирми.
“Бир!”- дигән сүз генә белә,
“Мә”- дигән сүзне белми.
Җылыда- салкын кирәк
Салкында- җылы кирәк
Белмим, аңа ни кирәк?
Син түгел ул, мин дә түгел!
Ул- бер бик тә тискәре кыз,
Кире беткән бер малай.


Укучы:
Җиргә төшкәч 
Бияләе
Гафур алып
Биргән иде.
Динә аңа;
-Рәхмәт,-диде
           Малайның да
           Җылы сүзгә
           Кәефе килде.
           Елмайды да
          -Рәхмәтеңә
           Рәхмәт! - диде

           Кыз җавапсыз
           Калган димә.
           Җавап бирде:
          -Рәхмәтемә
           Рәхмәт өчен
           Рәхмәт инде!



	                       Беренче рәхмәт
Алсу хәзер зур кыз инде-
Аңа өч тулган.
Алсу бүген абыйсының
Яулыгын юган.
Сабынлаган да яулыкны ,
Чиләккә тыгып
Чайкаган һәм элеп куйган,
Тормыйча сыгып.
Шатлыктан нәни Алсуның
Күзләре яна:
Рәхмәт әйткән моның өчен
Абыйсы аңа.
Мөмкин түгел шатланмаска:
Бит шундый рәхәт
Чын күңелдән эшләп алган
Беренче рәхмәт.


     Мактану
Мин биш бәлеш ашый алам!
-Ә мин унны да ашыйм!
Тиргә батып бәхәсләшә
Габделнур белән Касыйм
Ә мин тешләп торт бәйләгән
Бауны да өзә алам!
Ә мин менә 2 сәгать
Ашамый тора алам
Әйтсә икән шунда берсе:
-	Ә мин эшли алам,- дип
-	Ә мин печән чаба беләм!
-	Ә мин утын ярам!- дип.



саран

начар

тәртипсез

усал 
гадел

намуслы
  
инсафлы
 
рәхимле

бәхетле 

Әхлаклы
 
мәрхәмәтле

игелекле

ихтирамлы




   Әдәплелек – кеше белән дөрес аралаша белү ул. 

Әдәпле булу- кешеләргә игътибарлы, инсафлы булу ул.
 Әдәпле кешене  һәркем ярата, хөрмәт итә.

Әдәпле кеше һәрвакыт үзенең якыннары, дуслары турында кайгыртып яши, аларга ярдәм итәргә әзер тора. 
Яхшы кеше кошларны, хайваннарны ярата, аларга кышкы салкыннарда ярдәм итә.

 Яхшы кеше пөхтә киенә, әдәпле була, иптәшләренә һәм өлкәннәргә ихтирамлы була.

                                









